
DAI ROUMÈN AI ËSNHOUR ËT MOUROUS

Ësmìa que coura a i é aruvà i Roumèn ël vilage que ënt ën prim tamp ou l’era ëmbrichoulà  
sël roque dël mount Canavero (couma a l’é prœvà da ët burnìe coun la sëndre di mort (fot. 
1) e da ët tœc ët brouns (fot. 2) que a soun ëstèt trœvèe bèlelì) ou ’s sie mèrà sël rive dël  
Pes e për ese prechis ënt ël Rousèt, parà da ët muraioun, tour për difandise e da na 
bialera piena d’èva. Se feise parèi, la razoun pœrìa ese que da lì ‘s pœzìa countroulase 
mei ël pasage e ël coumersi da e për ël mountanhe (Alpi). Ët la presensa di roumèn i resta  
na pèra ësculpìa, dedicâ a Dianae venanti sacrum, e ët pese dël tamp ët Gordiano III (tute 
e doue sparìe, ma arnuminèe dal Botteri).  A l’é nhanca tant sigur que i feise ët vie ët  
pasage ëmpourtante, e ëdcò i papée si dësdesi fèt dai morou a soun pœchi, mentre que 
l’ëstorie ët la jant a n’oun parlou ën bèl po’, couma la bèla ëstoria ët la Madona ët la Fioca 
(counfrounta Caranti, que ou dì ël countrari ët Piovano).
Ën prinsipi dël XI secoul ël nom ët La Chuza ou ‘s trœva për la prima vota ënt i papée 
ufisiai,  dœvù  a  soua  pousisioun  geografica-militar,  couma  prouprietà  di  ësnhour  ët 
Mourous, que a countroulavou na grosa part dël teritori ët Couni për count dël vëscou 
d’Ast (nhant tuti i ëstoric a soun d’acordi sël nom pi vei Famulasca que pœl dase ou ‘s 
riferiseise a ët ièti pœst).


